
Ўзбекистонда сўнгги йилларда иқтисодиѐтни инновацион ривожланиш йўлига ўтказиш 

мақсадида амалга оширилаѐтган истлоҳотларга устуворлик қаратилиб келинмоқда. Хусусан, 

Ўзбекистон Республикаси Президентининг Олий Мажлисга Мурожаатномасида “...биз 

Ўзбекистонни ривожланган мамлакатга айлантиришни мақсад қилиб қўйган эканмиз, бунга 

фақат жадал ислоҳотлар, илм-маърифат ва инновация билан эриша оламиз” [1], деб айтган 

фикрлари кейинги йилларда мамлакатимизда миллий иқтисодиѐт тармоқлари, жумладан, хизмт 

кўрсатиш корхоналари инновацион фаолияти ривожлантиришнинг услубий асосларини тадқиқ 

этиш танланган диссертация мавзусининг долзарб ва илмий-амалий аҳамиятга эга эканлигини 

англатади. 

Инновация ва корхоналарнинг инновацион фаолиятни ривожлантиришнинг асосий 

йўналишлари Шумпетер Й., Татаркин А.И., Суховей А.Ф., Гурков И.Б., Храмцова Н.А., 

Ахматова А.А., Пардаев М.Қ., Мирзаев Қ.Ж., Шавқиев Э.Ш., Нормуродов У.Н., Карриева Я.К., 

Таниев А., Зайнуддинов Ш.Н., Расулов Н.М., Акрамова Ш.Г [2] каби иқтисодчи олимларнинг 

илмий изланишларида ўрганилган. 

Республикамизда инновацион икгисодиѐтни шакллантириш ва инновацион фаолият яратиш 

учун инновацион инфратузилмани шакллантириш муҳим хисобланади. Ушбу жараѐнни амалга 

ошириш инновацион иктисодиѐтни қуйидаги тизим (занжир) асосида: “Инновация -инновацион 

фаолият - инновацион инфратузилма - инновацион тадбиркорлик” фаолият юритиши учун шарт-

шароит яратади [3]. 

Шу боис бизлар даставвал инновацион фаолиятнинг асосий категорияларини ўрганиш учун 

«инновация» тушунчасининг иқтисодий мазмуни ва моҳиятини ѐритишни лозим топдик. Ўзбек 

тилининг изоҳли луғатида “инновация” атамаси инглиз тилидаги “innovation” сўзидан олинган 

бўлиб, киритилган янгилик, ихтиро, деган маъноларни англатади. Ўша жойнинг ўзида ушбу 

атамага учта изоҳ берилган. 1 Техника ва технологияларнинг янги турлари (авлодлари)ни жорий 

этиш мақсадида иқтисодиѐтга сарфланган маблағлар. 2 Илғор техника ватехнология, бошқариш 

ва бошқа соҳалардаги янгиликлар ва уларнинг турли соҳаларда қўлланилиши. 3 Муайян тилда, 

асосанунинг марфология соҳасида энг сўнгги даврларда пайдо бўлган янги ҳодисалар (тил 

бирликлари) [4]. 

В.А.Макаренко [5] таҳрири остида нашр этилган замонавий тушунча ва терминлар луғатида 

“инновация” терминига яна ҳам кенгроқ тавсиф берилган. Луғатда “инновация” термини 

қуйидаги мазмунда баѐн қилинган: “инновация - бу:  

1. техника ва технология авлодининг алмашинувини таъминлаш мақсадида иқтисодиѐтга 

маблағ йўналтириш;  

2. илмий-техника тараққиѐтининг масъули бўлган янги техника,технологиядан 

фойдаланиш; 

3. янги ғояларни ишлаб чиқиш, синтезлаш, янги назария ва моделларни яратиш ва уларни 

ҳаѐтга татбиқ этиш; 

4. индивидуал тусдаги, такрорланмас, сиѐсий дастурларни амалга ошириш; 

5. тилшуносликда янгидан ташкил этиш, нисбатан янги кўриниш”.  

Ўзбекистон Республикасининг “Инновацион фаолият тўғрисида”ги Қонуни [6] 3-моддасида 

ҳамда Ўзбекистон Республикаси Вазирлар Маҳкамаси томонидан 2022 йил 15 октябрда қабул 

қилинган “Республика ҳудудларида инновация ва инвестиция фаолиятини жадаллаштиришнинг 

қўшимча чора-тадбирлари тўғрисида”ги 606-сон Қарорида инновация тушунчасига қуйидагича 

таъриф келтирилган: “инновация - фуқаролик муомаласига киритилган ѐки шахсий эҳтиѐжлар 

учун фойдаланиладиган, қўлланилиши амалиѐтда катта ижтимоий-иқтисодий самарага 

эришишни таъминлайдиган янги ишланма” [7]. 

«Инновация» тушунчасидан иқтисодий категория сифатида биринчилардан бўлиб фойдалана 

бошлаган иқтисодчи Йозеф Алоиз Шумпетер бўлиб, унинг фикрига кўра, ривожланишнинг 

асосий ҳара-катлантирувчиси бўлиб, тадбиркорлик қобилияти ҳисобланади ва у ишлаб чиқариш 

омилларининг янгича тартибдаги бирикиш йўлларини қидириб топишдан иборатдир [8]. 

Инновацияларнинг моҳияти илмий-техник ишланма ва кашфиѐтларнинг амалий қўлланилишида 

ифодаланмайди. Инновация ўзгариш омилининг яққол функцияси сифатида намоѐн бўлади. 

Мазмунан инновация соҳаси кенг қамровли: у ўз ичига маҳсулотдаги, жараѐнлардаги, 

маркетингдаги, ташкилотдаги ўзгаришларни қамраб олади. Шумпетер нуқтаи назаридан 

инновация – бу такомиллаштириш эмас, балки ишлаб чиқариш функциясининг сезиларли 

даражада алмаштирилиши бўлиб, ишлаб чиқариш воситаларининг ўзаро янгича бирикишидан 

иборат бўлади. 

Таъкидлаш жоизки, Шумпетерни энг аввало инновацияларни жадаллаштиришнинг хўжалик 

юритиш жараѐнига таъсири қизиқтирган ва бу ҳол аввалдан мавжуд бўлган тайѐр маҳсулотга 

янгича функцияни киритиш деб тушунилган, натижада эса фойда ўртачадан юқори даражани 

ташкил этади деб ҳисобланган. Унинг фикрича, инновацияларни жорий этилиши, энг аввало, 

мавжуд ишлаб чиқариш омилларининг кўпайтирилишини эмас, балки аксарият ҳолларда мавжуд 

омиллардан фойдаланишнинг янги шарт-шароитларига йўналтирилишини англатади.  

Иқтисодий адабиѐтларда инновация деб аталувчи асосий иқтисодий тушунчанинг мавжуд 

хусусиятларини тавсифловчи кўплаб таърифлар мавжуд. Хусусан, Л.И.Татаркин ва 

А.Ф.Суховейларнинг [9] тадқиқотларида: «Инновация – янги маҳсулот (маҳсулот (буюм) тури, 

технология,  ташкилий шакл ва шу кабилар) бўлиб, илмий ва илмий-техник билимларнинг 

амалиѐтга жорий этилиши натижаси ҳисобланади ва ундан фойдаланиш иқтисодий ва ижтимоий 

самарага олиб келади», деб таъриф берилган бўлса, И.Б.Гурков эса ушбу категорияга қуйидагича 

таъриф берган: «Инновация – ғоя (фикр) ѐки амаллар тарзининг (тизим, дастур, қурилма, 

жараѐн, маҳсулот ѐки хизмат) қабул қилиниши бўлиб, қўллашга қабул қилаѐтган ташкилот учун 

улар янгилик ҳисобланади»[10]. Ушбу талқинга кўра инновация деб, амалда корхона даражасида 

турли фаолият соҳасидаги исталган ўзгариш тушунилади.  

Ўзбекистонлик иқтисодчи олимларнинг ҳам бу борадаги илмий ишларига тўхталиб 

ўтмоқчимиз. Жумладан, Қ.Ж.Мирзаев., Э.Ш.Шавқиев ва Б.К.Жанзаковлар томонидан инновация 

тушунчасига қуйидагича таъриф берилган: “Инновация - кандайдир янги ѐки сезиларли 

даражада яхшиланган махсулот (товар, хизмат)ѐки жараѐнни, маркетингнинг янги услубини иш 

амалиѐтида, иш жойларини ташкил килишда ѐки ташки алокаларда янги ташкилий услубни 

истеъмолга киритишдир”.  

Профессор М.Қ.Пардаевнинг фикрича “инновация дейилганда, илғор ғояларасосида амалга 

оширилган ишланмалар натижаларининг фан ва техника ютуқлари, илғор технология ва янги 

ихтиролар сифатида турли соҳаларда (иқтисодий, ижтимоий, маънавий ҳаѐтимизда, бошқарув 

тизими кабиларда) қўлланиши билан боғлиқ ҳодиса тушунилади” [11]. Мазкур таъриф ҳамма 

соҳага, ҳамма вақтга ва ҳамма манфаатдор субъектларнинг манфаатларига мос келади. 

Инновация ва инновацион фаолият анъанавий илмий-техник тараққиѐт йўналиши ҳамда 

амалий ишланмалар ва илмий тадқиқот натижаларини амалиѐтга жорий қилиш билан боғлиқ 

жараѐн сифатида майдонга чиқади. Инновацион фаолият макон ва замонда мавжудлиги, ўз 

ўрнига эга эканлиги сабабли иқтисодиѐтнинг муҳим объектларидан бири ҳисобланиши табиий 

ҳол. Бироқ, иқтисодиѐтга оид адабиѐтларда инновацион фаолиятнинг мазмун ва моҳияти, уни 

таснифлаш ва тавсифлаш асослари, ушбу фаолиятга доир маълумотларни ҳисоб ва ҳисоботда 

реал акс эттирилганлигини текшириш тартиби етарлича очиб берилмаган. 

Илмий иқтисодий адабиѐтларда «инновацион фаолият» терминига кўплаб турлича таърифлар 

келтирилган ва кенг ѐритилган ҳамда ушбу ҳодиса билан боғлиқ жараѐнларнинг кўп хусусиятли 

туркумланиши таклиф этилган. Хусусан, Я.К.Карриева “Инновацион логистика” номли 

дарслигида: “Инновацион фаолият ҳақиқатдан инновацияни амалга оширишга олиб келадиган 

ѐки шу мақсад билан кўзлаб қилинган барча илмий, технологик, ташкилий, молиявий, тижорат, 

маркетинг ҳаракатлардир. Инновацион фаолият шунингдек қандайдир аниқ инновацияни 

тайѐрлаш билан тўғридан-тўғри боғлиқ бўлмаган тадқиқотлар ва ишланмаларни ўз ичига олади” 

[12], деб таъриф берган бўлса, А.Таниев ушбу категорияга қуйидагича таъриф берган: 

“Инновацион фаолият – бу инновацияни амалга оширишга олиб келадиган ѐки шу мақсад 

билан кўзлаб қилинган барча, илмий, технологик, ташкилий, молиявий, тижорат, маркетинг 

ҳаракатларидир. Инновацион фаолият, шунингдек, қандайдираниқ инновацияни тайѐрлаш билан 

тўғридан-тўғри боғлиқ бўлмаган тадқиқотлар ва ишланмаларни ўз ичига олади” [13]. 

Инновацион фаолият тушунчасига Қ.Ж.Мирзаев., Э.Ш.Шавқиев ва Б.К.Жанзаковлар 

“Инновацион иқтисодиѐт” номли ўқув қўлланмасида батафсил таъриф келтириб, қуйидагиларни 

келтириб ўтганлар.  

Мамлакат иқтисодиѐтини инновацияга асосланган ҳолда ривожланишда ҳамда унинг ички ва 

ташки бозордаги рақобатбардошлигини таъминлашда инновацион фаолият муҳим ҳисобланади. 

Инновацион фаолият дейилганда, корхона ва ташкилотлардаги иқтисодий, ижтимоий, илмий-

техник ва бошқа йўналишлар асосида янги ғоя ва фикрларни жорий этиш натижасида 

самарадорликни ошириш жараѐнидан иборатдир. 

Республикамиз иқтисодиѐтида инновацион фаолият мавжудбўлиши қуйидагиларни талаб 

этади. Жумладан: 

• корхоналар амалиѐтида инновацион замонавий илмий билимва кўникмалар асосида фаолият 

йўлга қўйилганда; 

• инновацион ишланмаларни бозор иқтисодиѐти талаблариасосида тижоратлаштириш амалга 

оширилганда; 

• корхоналарда янги ғоя ва фикрларни яратувчи интеллектуалилмий салохиятни янги 

махсулот (хизмат кўрсатиш)ни амалга оширишга йўналтирилганда; 

• корхона ва ташкилотларда илмий-техника ғояларини шакллантиришга асосланган 

инновацион жараѐнларнинг бевосита бошқарув жараѐнини қамраб олганда; 

• корхона ва ташкилотларда истеъмолчилар эхтиѐжлари асосидаянги ғояни амалиѐтга татбиқи 

бўйича тезкор инновацион цикл яратилганда ва шу кабиларда намоѐн булади. 

Инновацион иктисодиѐтнинг илмий-услубий асосларини мохиятини баѐн этиш инновацион 

фаолият билан бирга бевосита инновационинфратузилма билан боғланган. Инновацион 

инфратузилма дейилганда шундай ташкилот ва корхоналар мажмуаси тушуниладики, 

уларинновационғоя, янгилик ва инновацион фаолиятни амалиѐтга амалгаоширишни ижрочиси 

хисобланади. Бундайташкилот вакорхоналар мажмуаси жумласига илмий-техникавий 

ташкилотлар, таълим ишлаб чиқариш ташкилотлари вабирлашмалари, технологик инкубаторлар, 

технопарклар, ишчи ўқувмарказлари, венчур ва инновацион фондлар хамда 

инновационмарказлар ва бошқалар ҳисобланади. Инновацион инфратузилмасубъектларининг 

асосий бош мақсади, инновацион фаолиятнихамда илмий тадқиқот иши натижаларини янги 

инновацион ғояларни амалиѐтга татбиқ этишдан иборатдир. 

Шундай қилиб, инновация ва янгиликлар инновацион фаолият натижасида юзага келади, улар 

ўзаро боғлиқ ва бири иккинчисисиз мумкин эмас. Уларнинг асосий фарқи шундаки биринчи 

ҳолатда – янги маҳсулот шаклланиши жараѐни рўй берса, иккинчисида – уни тижоратлаштириш 

жараѐни амалга оширилади. 

Инновация хўжалик юритувчи субъектларда амалга оширилаѐтган ишлаб чиқаришни, унинг 

моддий техника базасини янгилаш ҳамда ривожлантириш мақсадида янги ғоялар ва 

ишланмаларни яратиш, ўзлаштириш ва татбиқ этишга қаратилган махсус фаолиятдир. Фаолият 

сифатида инновацияларни инсоният меҳнат фаолиятининг барча жабҳаларида қўллаш 

мумкин,шу жумладан хизмат кўрсатиш соҳаситармоқларида ҳам.  

Инновацион фаолият қуйидаги йўналишлардаги янгиликни ихтиро қилиш ва жорий қилишни 

ўзида мужассамлаштиради:  

 янги маҳсулот (хизмат);  

 янги технологик жараѐнлар ва ишлаб чиқариш (хизмат кўрсатиш)ни ташкилий шакли; 

 янги бошқарув жараѐни ва ижтимоий-иқтисодий масалаларнинг ҳал этилиши, уларга мос 

равишда, янги молиявий дастаклар ва ташкилий тузилмалар.  

Инновацион фаолиятнинг пировард натижаси бўлиб инновация маҳсулоти (хизмат, 

технология) ҳисобланади. Инновация маҳсулоти (хизмат, технологияси)ўзининг ҳажми билан 

фарқланади, у янги технологияни жорий этилишиэвазига корхона ишлаб чиқариш 

имкониятларини ўсишини ифодаловчикўрсаткичларда ўз аксини топади. Иқтисодиѐтга 

инновацияларни жорий этиш ўз навбатида давлат иқтисодий ҳамда ижтимоий-сиѐсий 

фаолиятида муҳим аҳамият касб этади. Шу билан бирга аҳоли яшаш шароитини яхшилашга 

хизмат қилади.  

Инновацияларнинг характерли жиҳатлари (белгилари) сифатида қуйидагиларни ажратиб 

кўрсатиш мумкин:  

- янгилик (илмий-техникавий, иқтисодий-бошқарув, ижтимоий ва ҳоказо);  

- амалий аҳамиятлилиги (фан, техника, технология ва ишлаб чиқаришнинг ривожланган 

даражасида ҳам инновацияни қўлланилиш мумкинлиги);  

- тижоратни аҳамияти (бозор иқтисодиѐтида қўлланилиши, бу инновацияни 

самарадорлигининг шартидир).  

Иқтисодиѐтни инновацион ривожлантиришнинг ташаббускори бўлиб тадбиркор, яъни шахс 

ҳисобланади, чунки, айнан тадбиркор (шахс) фойда олиш учун ресурслардан оқилона 

фойдаланиш йўлини излай бошлайди. 

Инновацион иқтисодиѐтнинг илмий услубларини баѐн қилишда инновацион тадбиркорлик 

уни ривожлантириш ва қўллаб-қувватлаш мухим хисобланади. Бундай фаолият асосан 

инновацияни яратувчи инсонларнинг фаолиятидан ташкил топади. Инновацион иқтисодиѐтда 

инновацион инфратузилма тадбиркорлиги дейилганда, шундай тузилма тушуниладики, бунда 

инноваторлар ва тадбиркорларнинг инновацион фаолиятини самарали ва рационал ташкил этиш 

учун шароит яратувчи ташкилот тузилмалари (уюшмалар, марказлар ва хоказолар) фаолиятидан 

иборат бўлади. 

Президентимиз Олий Мажлисга Мурожаатномада кенг қамровли иқтисодий ислоҳотлар 

негизидаги мақсадларга эришишнинг устувор вазифалари қаторида тадбиркорлик фаолиятини 

қўллаб-қувватлаш бўйича ишлар жадал давом эттирилишини алоҳида таъкидлаб ўтди. 

Фаол тадбиркорлик тушунчасининг мазмунига Президентимиз алоҳида изоҳ бериб ўтган эди. 

Жумладан, «Фаол тадбиркорлик бизнес фаолиятини инновацион, яъни замонавий ѐндашувлар, 

илғор технология ва бошқарув усуллари асосида ташкил этадиган иқтисодий йўналишдир» [14]. 

Маълумки, тадбиркорлик назариясига кўра унинг қуйидаги икки модели фарқланади [15]: 

– анъанавий (классик) тадбиркорлик; 

– инновацион тадбиркорлик. 

Анъанавий (классик) тадбиркорлик – бу иқтисодий фаолиятни самарали ташкилэтиш, унинг 

рентабеллигини ошириш ва хизмат кўрсатиш турларини кенгайтиришда хўжалик юритишнинг 

анъанавий усулларидан фойдаланган ҳолда, ресурслардан максимал даражада самара олишга 

йўналтирилган анъанавий, консерватив тадбиркорликдир. Анъанавий тадбиркорлик мамлакатда 

айни пайтга қадар маълум бўлган ва кенг тарқалган, фаолиятни ташкил этиш ва юритишда 

ижодкорлик, янгича ѐндашув ва усулларни тақозо этмайдиган, иқтисодий юксалишнинг кўпроқ 

конъюнктуравий ўзгаришларга хос вазиятлардан унумли фойдаланиш орқали таъминланишига 

асосланган фаолият турлари билан шуғулланиш орқали амалга оширилади. Бироқ, ҳозирги 



 613  
 
   International Journal of Economy and Innovation  |  Volume 34  |  Gospodarka i Innowacje 

 
    
   Kielce: Laboratorium Wiedzy Artur Borcuch 

Copyright © 2023 All rights reserved International Journal for Gospodarka i 
Innowacje This work licensed under a Creative Commons Attribution 4.0  

вақтда ушбу соҳада рақобат тобора кучайиб бораѐтган шароитда ҳам кўплаб тадбиркорларимиз 

ҳамон фаолият юритишнинг соддалиги ва маблағ айланмасининг тезлиги каби сабаблар туфайли 

мазкур анъанавий тадбиркорлик шакли билан кифояланиб қолиш ҳолатлари мавжуд. 

Инновацион тадбиркорлик – бу янгилик яратиш мақсадида иқтисодиѐтдаги ҳали маълум 

бўлмаган ѐки кенг тарқалмаган омиллардан фойдаланиш ѐки уларни анъанавий омиллар билан 

янгича тарзда уйғунлаштириш орқали янгича ѐндашув асосида олиб бориладиган тадбиркорлик 

фаолиятидир. Инновацион тадбиркорликнинг устун жиҳати – бу унинг анъанавий 

тадбиркорликка нисбатан кўпроқ натижа олиб келиши ҳисобланади. Бироқ, айни пайтда 

таъкидлаш лозимки, инновацион тадбиркорлик тадбиркорларнинг олдига ўзига хос талаблар 

қўяди, уларнинг доимий равишда ижод қилиши ва изланиши, янги билимларни ўзлаштириши ва 

амалиѐтга жорий этиши, янги технологияларни қидириши ва улардан самарали фойдаланишини 

тақозо этади. 

Шунга кўра, Президентимизнинг таъбирича, фаол тадбиркорликнинг асосий шарти 

инновацион фаолият тури билан шуғулланиш ҳисобланади. Бу эса тадбиркорлик фаолиятида 

замонавий ѐндашувлар, илғор технология ва бошқарув усулларидан фойдаланишни кўзда 

тутади. 

Шундай қилиб, Республика миқѐсида инновацияларни жорий этиш ва улардан оқилона 

фойдаланиш иқтисодий тармоқлар ва соҳаларда инновацион муҳитни шакллантириш мақсадга 

мувофиқдир. 

Хулоса ўрнида шуни таъкидлаш лозимки, мамлакатимиз хизмат кўрсатиш корхоналарида 

инновацион маҳсулотлар яратиш ва хизматлар кўрсатиш кўламини кенгайиши ўз навбатида 

ишлаб чиқариш жараѐнининг янги кўринишларини жорий қилиш, иш ўринларни ташкил этиш 

ҳамда ташқи алоқаларнинг кенгайишига шароит яратади. 

